
 R  E P U  B  L  I  K  A    E    S  H  Q  I  P  Ë  R  I  S  Ë
KËSHILLI BASHKIAK
V E N D I M

Nr. 106, datë 15.11.2022

“PËR

MIRATIMIN E MEMORANDUMIT TË MIRËKUPTIMIT MIDIS BASHKISË TIRANË DHE ARQIPESHKVISË METROPOLITANE TË KISHËS KATOLIKE NË TIRANË-DURRËS SI DHE KALIMIN E TE DREJTËS SË PËRDORIMIT TË PRONËS ME NR. 359/1, ZK 2954”

Në mbështetje të pikës 1 shkronja “b” dhe pikës 2 të nenit 113 të Kushtetutës, nenit 8, pika 2, nenit 9, pika 1, nënpikat 1.1 shkronja “b” dhe 1.2, shkronjat “a” dhe “c”, nenit 54, shkronja “e/1”, nenit 55, pikat 3 dhe 6, të ligjit nr. 139/2015 “Për vetëqeverisjen vendore”, të ndryshuar, ligjit nr. 7850, datë 29.07.1994 “Kodi Civil i Republikës së Shqipërisë”, të ndryshuar, ligjit nr. 8743, datë 22.02.2001 “Për pronat e paluajtshme të shtetit” të ndryshuar, ligjit nr.8744, datë 22.2.2001 “Për transferimin e pronave të paluajtshme publike të shtetit në njësitë e qeverisjes vendore”, të ndryshuar, vendimit nr.433, datë 08.06.2016, të Këshillit të Ministrave “Për transferimin në pronësi të bashkive të pyjeve dhe kullotave publike, sipas listave të inventarit, dhe aktualisht në administrim të Ministrisë së Mjedisit e të ish-komunave/bashkive”, të ndryshuar si dhe në vijim të memos nr. 24545/1 prot., datë 29.08.2022, të Drejtorisë së Përgjithshme Juridike të Aseteve dhe Licensimit, me propozim të Kryetarit të Bashkisë,
V E N D O S I:

1. Miratimin e Memorandumit të Mirëkuptimit nr. 24545/2  prot., datë 31.08.2022, të nënshkruar midis Bashkisë Tiranë dhe Arqipeshkvisë Metropolitane të Kishës Katolike në Tiranë-Durrës.
2. Kalimin e të drejtës së përdorimit të pronës nr. 359/1, Zona Kadastrale 2954, e llojit “Pyll”, me sipërfaqe 17592 m2, në pronësi të Bashkisë Tiranë te Arqipeshkvia Metropolitane e Kishës Katolike në Tiranë-Durrës, me qëllim ndërtimin e Shenjtores në nder të Shenjtës Nënë Tereza.
3. Ngarkohet kryetari i Bashkisë apo personi i autorizuar prej tij për nënshkrimin e kontratës përfundimtare që do të lidhet me qëllim zbatimin e memorandumit të sipërcituar.
4. Ngarkohen kryetari i Bashkisë, Drejtoria e Përgjithshme Juridike e Aseteve dhe Licencimit, Agjencia e Parqeve dhe Rekreacionit dhe Drejtoria e Përgjithshme e Planifikimit dhe Zhvillimit të territorit, për ndjekjen dhe zbatimin e këtij vendimi.
Ky vendim hyn në fuqi sipas përcaktimeve të pikës 6, të nenit 55, të ligjit nr.139/2015, “Për vetëqeverisjen vendore”, të ndryshuar.

